
Көбен жерасты мешіті, Ескерткіш 
Жармыш ауылының оңтүстік - шығысында 

12 шақырым жерде Сауысқан құмының 
оңтүстігіне таман орналасқан. Мешіт осы 

аттас қауымға жақын жерде. Қауым 19 
ғасырдың соңы мен 20 ғасырдың басына 

жатады. Жерасты мешіті борлы əктастан 
ойылып жасалған. Төртбұрышты формалы 

болып келетін екі бөлмеден тұрады. Дəліз 
өңделген тастардан өріліп күмбез тəріздес 
жасалған. Қазіргі уақытта күмбез құлаған. 
Бөлменің ішкі жағынан күмбездің қолдан 

өрілгенін байқаймыз. Тастар жақсы 
өңделіп, бір-біріне əдемі қиюластырылған. 

Уй қабырғаларында оны жасау кезінде 
пайдаланған құрал-саймандардың іздері 

айқын сақталған.
Орталық бөлме төртбұрышты етіп 

жасалған. Оның кірер жағында төбеге 
тіреуге арналған шығыңқы өрнексіз  бедер 

жасалған. Құмтастан жасалған екі 
шырағдан орны сақталған. Осы бөлменің 

төбесінде сызбада дөңгелек тəріздес болып 
келген тесік арқылы ішке жарық түседі, ол 

ішкі жағынан өңделген тастармен 
қаланған. Бөлменің шығыс беттегі жарында 

арабша жазылған жазулар кездеседі.



Орталық бөлме төртбұрышты етіп жасалған. Оның кірер жағында төбеге тіреуге 
арналған шығыңқы өрнексіз  бедер жасалған. Құмтастан жасалған екі шырағдан 
орны сақталған. Осы бөлменің төбесінде сызбада дөңгелек тəріздес болып келген 
тесік арқылы ішке жарық түседі, ол ішкі жағынан өңделген тастармен қаланған. 
Бөлменің шығыс беттегі жарында арабша жазылған жазулар кездеседі.



Қараман ата жерасты мешiтi – Шетпеден 35 км жерде, Бекi елдi мекенiнiң батыс жағында орналасқан. 
Мешiт тау шатқалының төменгi қабатынан ойып жасалған, негiзiнен 3 бөлмеден тұрады. Жалпы көлемi 4 га 
жердi қамтиды. Бөлмелердiң ең биiгi 2,5 метрге жуық. Үлкен бөлменiң төбесi тастан құралған бағандармен 
бекiтiлген. Екi бөлменiң төбелерiнен жарық түсетiн дөңгелек терезелер ойылған. Ел аузындағы аңыздар 
бойынша, Қараман ата Шопан атаның немересі, батыр, дiн уағыздаушы. Жергiлiктi халық көршiлес елдiң 
арасындағы даулы жағдайды шешу үшiн Қараман атаның аруағына сүйенiп, анттасады екен, сонда iстiң ақ-
қарасы бұлжытпай шешiледi деп сенген.  Қазақтар атаның қасиеттерiне сыйынып, оның жерленген осы 
мешiтiне келiп, өздерiнiң iс-əрекеттерiне ант берген. Көп жағдайда Қараман атаның атымен ант  берiп, оны 
орындамаған адамдар қауiп-қатерге, өлiмге ұшырап олардың тұқымдарына кесiрi тиген. Қараман ата кешенi 
1982 ж. Республикалық мəртебеде мемлекеттiк қорғауға қабылданған тарихи-мəдени ескерткiш. 
Қазақстанның жер-жерiнен зияратшылардың келетiн киелi орны.



Темір Абдал жерасты мешіті, ескерткіш əйгілі Шерқала тауының батыс жағында. 
Шетпе кентінен 18 шақырым оңтүстік-батыста орналасқан. Ескерткіш Шерқала 
қауымынан онша қашық емес. Қауымда өңделмеген тастармен қоршалған 
ескерткіштер бар, шығыс бөлігінде композициялық қойтастар мен сағанатамдар 
қойылған. Қауым ХVIII ғасырдың екінші жартысы мен ХХ ғасырдың басына 
жатады. Жерасты мешіті құмды-сазды қабаттан ойылған. Бастапқыда екі бөлмеден 
тұрған. Қəзіргі уақытта оның біріншісі құлаған. Сақталған екінші бөлме 
төртбұрышты сияқты қылып үңгіп жасалған. Оның ішіне жарық түсіретін төбедегі 
ойық көрінбейді. Мешітті салдырған немесе кейін онда діни жұмыстар жасаған 
түркпеннің Абдал руынан шыққан Темір есімді тұлға болуы мүмкін..


























